
Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2012 թվականի ապրիլի 26-ի «Հայաստանի Հանրապետության պետական և ոչ պետական բարձրագույն ուսումնական հաստատություններ ընդունելության (ըստ բակալավրի կրթական ծրագրի) կարգը հաստատելու և Հայաստանի Հանրապետության կառավարության 2011 թվականի ապրիլի 28-ի N 686-Ն որոշումն ուժը կորցրած ճանաչելու մասին» N 597-Ն որոշման հավելվածում՝ 

1) 14-րդ կետը շարադրել հետևյալ խմբագրությամբ.

<< 14. Ներբուհական են`

1) Երևանի գեղարվեստի պետական ակադեմիայի մասնագիտական առարկաների քննությունները.

2) Ֆիզիկական կուլտուրայի հայկական պետական ինստիտուտի մասնագիտական առարկաների քննությունները.

3) Երևանի թատրոնի և կինոյի պետական ինստիտուտի մասնագիտական առարկաների քննությունները.

4) Երևանի Կոմիտասի անվան պետական կոնսերվատորիայի մասնագիտական առարկաների քննությունները.

5) Երևանի պետական համալսարանի «032101.00.6 Լրագրություն» մասնագիտության «Բանավոր հաղորդակցման մշակույթ» և Երևանի պետական համալսարանի Իջևանի մասնա-ճյուղի «021201.00.6 Դիզայն» և «021401.00.6 Կիրառական արվեստ» մասնագիտությունների մասնագիտական առարկաների քննությունները.

6) Ճարտարապետության և շինարարության Հայաստանի ազգային համալսարանի «073101.00.6 Ճարտարապետություն» և «021201.00.6 Դիզայն» մասնագիտությունների մասնագիտական առարկաների քննությունները.

7) Հայաստանի ազգային պոլիտեխնիկական համալսարանի «021201.00.6 Դիզայն» մասնագիտության մասնագիտական առարկաների քննությունները.

8) Խ. Աբովյանի անվան հայկական պետական մանկավարժական համալսարանի «011401.00.6 Մասնագիտական մանկավարժություն» («011401.11.6 Կերպարվեստ», «011401.13.6 Երաժշտական կրթություն», «011401.14.6 Պարարվեստ» կրթական ծրագրեր), «021101.00.6 Տեսալսողական արվեստ», «021201.00.6 Դիզայն», «021401.00.6 Կիրառական արվեստ», «021502.00.6 Կատարողական արվեստ», «021503.00.6 Թատերական արվեստ», «021801.00.6 Արվեստի տեսություն և պատմություն» մասնագիտությունների մասնագիտական առարկաների քննությունները և «032101.00.6 Լրագրություն» մասնագիտության «Լրագրության հիմունքներ» և «Լրագրության տեսության պատմություն» մասնագիտական առարկաների քննությունները.
9) Գյումրու Մ. Նալբանդյանի անվան պետական մանկավարժական ինստիտուտի «011401.00.6 Մասնագիտական մանկավարժություն» («011401.09.6 Ֆիզիկական դաստիարա​կություն և սպորտային մարզումներ», «011401.10.6 Ադապտիվ ֆիզիկական կուլտուրա», «011401.16.6 Նախնական զինվորական պատրաստություն» կրթական ծրագրերի), «021401.00.6 Կիրառական արվեստ» մասնագիտությունների մասնագիտական առարկաների քննությունները և «032101.00.6 Լրագրություն» մասնագիտության «Բանավոր հաղորդակցման մշակույթ» առարկայի քննությունը.
10) Վանաձորի Հ. Թումանյանի անվան պետական համալսարանի «011401.00.6 Մասնագիտական մանկավարժություն» («011401.09.6 Ֆիզիկական դաստիարակություն և սպորտային մարզումներ», «011401.11.6 Կերպարվեստ», «011401.13.6 Երաժշտական կրթություն» կրթական ծրագրերի) մասնագիտության մասնագիտական առարկաների քննությունները և «032101.00.6 Լրագրություն» մասնագիտության «Բանավոր հաղորդակցման մշակույթ» առարկայի քննությունը.

11) Երևանի գեղեցիկ արվեստների ազգային ակադեմիայի «021201.00.6 Դիզայն» մասնագիտության մասնագիտական առարկաների քննությունները.

12) Երևանի Մեսրոպ Մաշտոցի անվան համալսարանի «021201.00.6 Դիզայն» մասնագիտության մասնագիտական առարկաների քննությունները.

13) Երևանի գյուղատնտեսական համալսարանի «021201.00.6 Դիզայն» մասնագիտության մասնագիտական առարկաների քննությունները.

14) Գյումրու «Պրոգրես» համալսարանի «021201.00.6 Դիզայն» մասնագիտության մասնագիտական առարկաների քննությունները.

15)  Հեռուստատեսության և ռադիոյի ակադեմիայի «021503.00.6 Թատերական արվեստ» «021101.00.6 Տեսալսողական արվեստ»  մասնագիտությունների մասնագիտական առարկաների քննությունները և «032101.00.6 Լրագրություն» մասնագիտության «Բանավոր հաղորդակցման մշակույթ» առարկայի քննությունը.

16)  Երևանի մշակույթի համալսարանի մասնագիտական առարկաների քննությունները.

17) «Հայբուսակ» համալսարանի «021201.00.6 Դիզայն» մասնագիտության մասնագիտական առարկաների քննությունները և «032101.00.6 Լրագրություն» մասնագիտության «Բանավոր հաղորդակցման մշակույթ» առարկայի քննությունը:>>, 
2) 36-րդ կետում՝
ա. 5-րդ ենթակետը շարադրել հետևյալ խմբագրությամբ. 
<<5) զինապարտի կցագրման վկայական կամ զինվորական գրքույկ, ինչպես նաև զինվորական կոմիսարիատից տեղեկանք ժամկետային զինվորական ծառայությունն անցած լինելու, ծառայության վայրի և ծառայողական բնութագրի մասին: Սույն ենթակետում նշված փաստաթղթերը չներկայացնելը չի կարող հիմք ծառայել դիմորդի ընդունելության դիմում-հայտը և փաստաթղթերը չընդունելու համար.>>.

բ. 7-րդ ենթակետից հանել <<(օլիմպիադաներ, փառատոններ)>> բառերը. 

գ. լրացնել նոր՝ 9-րդ ենթակետ՝ հետևյալ բովանդակությամբ.

<<9) ընտանիքների անապահովության գնահատման համակարգում հաշվառված ընտանիքի անդամ լինելու դեպքում դիմորդը դիմում-հայտում կատարում է համապատասխան նշում:>>, 
3) 44-րդ կետից հանել <<, բայց բուհ չընդունված>> բառերը,
4) 47-րդ կետի՝
ա. 1-ին ենթակետում <<«030700- Միջազգային հարաբերություններ», «030600- Լրագրություն», «031000- Հայոց լեզու և գրականություն», «051000 - Մանկավարժություն և հոգեբանություն», «051100- Մանկավարժություն և մեթոդիկա», «051300-Սոցիալական մանկավարժություն», «051500-Հատուկ կրթության մանկավարժություն և հոգեբանություն», «032300-Թարգմանչական գործ» >> բառերը փոխարինել <<«031801.00.6 Միջազգային հարաբերություններ», «032101.00.6 Լրագրություն», «023101.00.6 Հայոց լեզու և գրականություն», «031301.00.6 Հոգեբանություն», «011201.00.6 Նախադպրոցական մանկավարժություն», «011301.00.6 Ընդհանուր մանկավարժություն», «011302.00.6 Հատուկ մանկավարժություն», «023201.00.6 Լեզվաբանություն («023201.01.6 Թարգմանչական գործ (ըստ լեզուների)» կրթական ծրագիր)»>> բառերով.
բ. 2-րդ ենթակետում <<«031100 - Լեզվաբանություն, ռուսաց լեզու», «032400 - Ռուսաց լեզու և գրականություն» (Երևանի Վ. Բրյուսովի անվան պետական լեզվահասարակագիտական համալսարան), «031200 - Լեզվաբանություն և միջմշակութային հաղորդակցություն` ռուսաց լեզու» (Երևանի պետական համալսարան)>> բառերը փոխարինել <<«023201.00.6 Լեզվաբանություն («023201.03.6 Ռուսաց լեզու» կրթական ծրագիր)», «023102.00.6 Օտար լեզու և գրականություն («023102.01.6 Ռուսաց լեզու և գրականություն» կրթական ծրագիր) (Երևանի Վ. Բրյուսովի անվան պետական լեզվահասարակագիտական համալսարան), «023201.00.6 Լեզվաբանություն («023201.02.6 Միջմշակութային հաղորդակցություն (ռուսաց լեզու)» կրթական ծրագիր) (Երևանի պետական համալսարան)>> բառերով.
գ. 3-րդ ենթակետում <<«032400 - Ռուսաց լեզու և գրականություն»>> բառերը փոխարինել <<«023102.00.6 Օտար լեզու և գրականություն («023102.01.6 Ռուսաց լեզու և գրականություն» կրթական ծրագիր)>> բառերով,
5) 50-րդ կետում <<Երևանի Մ. Հերացու անվան պետական բժշկական համալսարանի>> բառերը փոխարինել <<«091201.00.7 Բուժական գործ», «091101.00.7 Ստոմատոլոգիա», «091601.00.6 Ֆարմացիա», «091202.00.7 Բուժական գործ զինված ուժերում» մասնագիտությունների>> բառերով և հանել <<Երևանի պետական համալսարանի «Կենսաինֆորմատիկա» մասնագիտության դիմորդներին իրավունք է վերապահվում իրենց ընտրությամբ հանձնելու նշված երեք` «Կենսաբանություն», «Մաթեմատիկա» և «Ֆիզիկա» մրցութային քննություններից երկուսը:>> բառերը,
6) 97-րդ կետում «, լեռնային և» բառերը փոխարինել «կամ» բառով,
7) 99-րդ կետում <<«Անասնաբուժություն», «Անասնաբուժական սանիտարական փորձաքննություն», «Ագրոնոմիա», «Բույսերի պաշտպանություն», «Գյուղատնտեսական մշակաբույսերի սելեկցիա և գենետիկա», «Անտառային տնտեսություն և բնակավայրերի կանաչապատում», «Ագրոէկոլոգիա», «Անասնաբուծություն»>> բառերը փոխարինել <<«084101.00.6 Անասնաբուժություն», «081101.00.6 Ագրոնոմիա», «082101.00.6 Անտառային տնտեսություն» «052201.00.6 Բնապահպանություն և բնօգտագործում», «081102.00.6 Անասնաբուծություն»>> բառերով,
8) 100-րդ կետում <<Հայաստանի Հանրապետության սահմանամերձ կամ բարձր լեռնային բնակավայրերում հաշվառված և վերջին ութ տարում մշտապես բնակվող>> բառերը փոխարինել <<Նպատակային ուսուցման դիմած>> բառերով,
9) 101-րդ կետը շարադրել հետևյալ խմբագրությամբ.

<<101. Նպատակային ուսուցման դիմած դիմորդները բուհեր ընդունելության դիմում-հայտի հետ միասին ներկայացնում են համայնքի ղեկավարի կամ համապատասխան պետական մարմնի կողմից տրված տեղեկանք՝ նշված համայնքում կամ տվյալ պետական մարմնի ենթակայության կազմակերպություններում համապատասխան մասնագետ ունենալու պահանջի վերաբերյալ:>>,
10) 102-րդ կետում <<Նպատակային ընդունելության հայտեր ներկայացրած>> բառերը փոխարինել <<Նպատակային ուսուցման դիմած>> բառերով:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀՀ կրթության և գիտության նախարար Լևոն Մկրտչյան

ՏԵՂԵԿԱՆՔ
ՀՀ կառավարության որոշման նախագծի ընդունման կապակցությամբ այլ իրավական ակտերի ընդունման անհրաժեշտության մասին
ՀՀ կառավարության որոշման նախագծի ընդունման առնչությամբ այլ օրենքների և իրավական ակտերի ընդունման անհրաժեշտություն չի առաջանում:
ՏԵՂԵԿԱՆՔ

   ՀՀ կառավարության որոշման նախագծի ընդունման կապակցությամբ ՀՀ պետական բյուջեի ծախսերի կամ եկամուտների ավելացման կամ նվազեցման մասին 
ՀՀ կառավարության որոշման նախագծի ընդունումը ՀՀ պետական կամ տեղական բյուջեում եկամուտների կամ ծախսերի ավելացում կամ նվազեցում չի նախատեսում:

	Իրավական ակտի հիմնավորումը

	1. 
	Անհրաժեշտություն

	
	03.02.2016թ. ընդունվեց <<«Բարձրագույն և հետբուհական մասնագիտական կրթության մասին» ՀՀ օրենքում լրացումներ և փոփոխություններ կատարելու մասին>> Հայաստանի Հանրապետության օրենքը (այսուհետ՝ Օրենք), որում սահմանվեց <<նպատակային կրթություն>> հասկացությունը և հստակեցվեցին նպատակային ընդունելության հետ կապված հարցերը: ՀՀ կառավարության 2014 թվականի հոկտեմբերի 23-ի N 1191-Ն որոշմամբ հաստատվել է Հայաստանի Հանրապետության բարձրագույն մասնագիտական կրթության մասնագիտությունների և որակավորումների նոր ցանկը և սկսած 2016/2017 ուստարվանից ՀՀ բուհերում ըստ մասնագիտությունների ընդունելությունը իրականացվելու է հիշյալ ցանկին համապատասխան: 

Ելնելով վերոգրյալից անհրաժեշտություն է առաջացել ՀՀ կառավարության 2012թ. ապրիլի 26-ի N 597-Ն որոշմամբ հաստատված կարգի (այսուհետ՝ Կարգ) դրույթները համապատասխանեցնել Օրենքի պահանջների հետ և Կարգում նշված մասնագիտությունների ցանկը համապատասխանեցնել մասնագիտությունների և որակավորումների նոր ցանկին:  

	2. 
	Ընթացիկ իրավիճակը և խնդիրները

	
	Սահմանամերձ և բարձր լեռնային բնակավայրերում հաշվառված և վերջին ութ տարում մշտապես բնակվող Հայաստանի Հանրապետության քաղաքացիներին պետական բարձրագույն ուսումնական հաստատությունների անվճար ուսուցման համակարգում տրամադրվել են առանձին ընդունելության տեղեր` ըստ մասնագիտությունների:

Սակայն հետագայում բուհերում խնդիրներ առաջացան հիշյալ ուսանողների հետ պայմանագրեր կնքելու ժամանակ, քանի որ պարզ չէր հիշյալ ուսանողների կարգավիճակը՝ արդյոք նրանք հանդիսանում են նպատակային ընդունելությամբ ընդունվածներ, թե որպես սահմանամերձ և բարձր լեռնային բնակավայրերում հաշվառված քաղաքացիներ նրանց հնարավորություն է տրվել բուհ ընդունվել իրենց համար հատկացված տեղերում: 
Բարձրացված հարցը Օրենքում կարգավորվել է (23.02.2016թ. ՀՕ-26-Ն):

Համաձայն Կարգի ՀՀ բուհերում ընդունելությունն իրականացվելու է ՀՀ կառավարության 2007թ. օգոստոսի 30-ի N 1038-Ն որոշմամբ հաստատված մասնագիտությունների ցանկին համապատասխան, որը ուժը կորցրած է ճանաչվել ՀՀ կառավարության 2014 թվականի հոկտեմբերի 23-ի N 1191-Ն որոշմամբ:

Կարգի  44-րդ կետի համաձայն 18 տարին լրացած արական սեռի դիմորդները միասնական քննությունների միավորները կարող են պահպանել և զորացրումից հետո հետո կազմակերպվող բուհերի ընդունելության առաջին մրցույթին մասնակցել, եթե զորակոչից առաջ բուհ չեն ընդունվել: Նշենք, որ բուհ ընդունված են համարվում բուհի հետ պայմանագիր կնքած դիմորդները: Սույն դրույթը անհավասար պայմաններ է ստեղծում իգական սեռի դիմորդների / ինչպես նաև  ժամկետային զինծառայության չզորակոչված կամ զորակոչի ոչ ենթակա արական սեռի  դիմորդների/ և ժամկետային զինծառայությունից զորացրված արական սեռի դիմորդների միջև:  Այսինքն՝ եթե իգական սեռի / ինչպես նաև  ժամկետային զինծառայության չզորակոչված կամ զորակոչի ոչ ենթակա արական սեռի/ դիմորդները կարող են բուհ ընդունվելուց հետո բուհերի ընդունելության հաջորդ տարվա մրցույթին մասնակցել դեռևս իրավական ուժ ունեցող միասնական քննությունների միավորներով, ապա բուհ ընդունված և զորացրված դիմորդները չեն կարող զորացրումից հետո բուհերի ընդունելության առաջին   մրցույթին մասնակցել դեռևս իրավական ուժ ունեցող միասնական քննությունների միավորներով: Կարգի 44-րդ կետից հանելով <<բայց բուհ չընդունված>> բառերը՝ հավասար պայմաններ են ստեղծվում իգական սեռի / ինչպես նաև  ժամկետային զինծառայության չզորակոչված կամ զորակոչի ոչ ենթակա արական սեռի/ դիմորդների և զորացրված դիմորդների միջև:

	3. 
	Տվյալ բնագավառում իրականացվող քաղաքականություն

	
	Յուրաքանչյուր տարի, ՀՀ գերատեսչություններից ստացված հայտերի հիման վրա ՀՀ կրթության և գիտության նախարարությունն ըստ մասնագիտությունների, ՀՀ կառավարության հաստատմանն է ներկայացնում Հայաստանի Հանրապետության պետական բարձրագույն ուսումնական հաստատությունների պետության կողմից ուսանողական նպաստների ձևով ուսման վարձի լրիվ փոխհատուցմամբ (անվճար) առկա ուսուցմամբ բակալավրի կրթական ծրագրով ընդունելության տեղերը, որտեղ ներառված են նաև նպատակային ուսուցման ընդունելության տեղերը:
Նպատակային ուսուցման տեղերի մրցույթն իրականացվում է առանձին՝ ըստ ՀՀ կառավարության կողմից հատկացված տեղերի:

	4. 
	Կարգավորման նպատակը և բնույթը

	
	Կարգի դրույթները համապատասխանեցնել Օրենքի պահանջների հետ և Կարգում նշված մասնագիտությունների ցանկը համապատասխանեցնել մասնագիտությունների և որակավորումների նոր ցանկին:  

	5. 
	Նախագծի մշակման գործընթացում ներգրավված գերատեսչությունները ինստիտուտներն ու անձինք

	
	ՀՀ կրթության և գիտության նախարարություն

<<Գնահատման և թեստավորման կենտրոն>> ՊՈԱԿ

	6. 
	Ակնկալվող արդյունքը

	
	Ակնկալվում է, որ նախագծի ընդունմամբ Կարգի դրույթները կհամապատասխանեցվեն գործող իրավական ակտերի դրույթներին և ավելի կհստակեցվեն ՀՀ բուհերի ընդունելության պահանջները:


Տեղեկանք

ՀՀ կառավարության որոշման նախագծի վերաբերյալ ստացված դիտողությունների և առաջարկությունների վերաբերյալ

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն
	Առաջարկել են Նախագծի 1-ին կետի 5-րդ ենթակետում բացել «ԵՊՀ» հապավումը
	Առաջարկն ընդունվել է
	Կատարվել է համապատաս-խան փոփոխություն

	ՀՀ գյուղատնտեսության նախարարություն
	Առարկություններ և առաջարկություններ չունեն
	
	

	ՀՀ աշխատանքի և սոցիալական հարցերի նախարարություն
	Առաջարկել են Նախագծի 1-ին կետի 3-րդ ենթակետում «գործակալության» բառից հետո լրացնել «(բաժնի)» բառը
	Առաջարկն ընդունվել է
	Կատարվել է համապատաս-խան փոփոխություն

	ՀՀ արդարադատության նախարարություն
	Առաջարկել են նախագծում ներառված առանձին մասնագիտությունների և որակավորումների դասիչները (ծածկագրերը) համապատասխանեցնել ՀՀ կառավարության 2014 թվականի հոկտեմբերի 23-ի N 1191-Ն որոշման հավելվածով հաստատված ցանկին:
	Առաջարկն ընդունվել է
	Կատարվել է համապատաս-խան փոփոխություն

	
	Առաջարկել են նախագծի 1-ին կետի 1-ին և 12-րդ ենթակետերում «բովանդակությամբ» բառը փոխարինել «խմբագրությամբ» բառով:
	Առաջարկն ընդունվել է
	Կատարվել է համապատաս-խան փոփոխություն



	
	Առաջարկել են

նախագծի 1-ին կետի 5-րդ, 6-րդ և 7-րդ ենթակետերը ներառել մեկ ենթակետում՝

առանձին պարբերությունների ձևով:
	Առաջարկն ընդունվել է
	Կատարվել է համապատաս-խան փոփոխություն



	
	Առաջարկել են նախագծի 1-ին կետի 3-րդ ենթակետում «նոր» բառից հետո լրացնել «9-րդ» բառը:
	Առաջարկն ընդունվել է
	Կատարվել է համապատաս-խան փոփոխություն



	
	
	
	



